
Suryanamasaptati Stotram

સૂર્યનામસપ્તતિસ્તોત્રમ્

હંસો ભાનુઃ સહસ્રાંશુસ્તપનસ્તાપનો રવિઃ ।
વિકર્તનો વિવસ્વાંશ્ચ વિશ્વકર્મા વિભાવસુઃ॥ ૭૭॥
વિશ્વરૂપો વિશ્વકર્તા માર્તણ્ડો મિહિરોંઽશુમાન્ ।
આદિત્યશ્ચોષ્ણગુઃ સૂર્યોઽર્યમા બ્રધ્નો દિવાકરઃ॥ ૭૮॥
દ્વાદશાત્મા સપ્તહયો ભાસ્કરો હસ્કરઃ ખગઃ ।
સુરઃ પ્રભાકરઃ શ્રીમાઁલ્લોકચક્ષુર્ગ્રહેશ્વરઃ॥ ૭૯॥
ત્રિલોકેશો લોકસાક્ષીતમોઽરિઃ શાશ્વતઃ શુચિઃ ।
ગભસ્તિહસ્તસ્તીવ્રાંશુસ્તરણિઃ સુમહોઽરણિઃ॥ ૧.૯.૮૦॥
દ્યુમણિર્હરિદશ્વોઽર્કો ભાનુમાન્ભયનાશનઃ ।
છન્દોઽશ્વો વેદવેદ્યશ્ચ ભાસ્વાન્પૂષા વૃષાકપિઃ॥ ૮૧॥
એકચક્રરથો મિત્રો મન્દેહારિસ્તમિસ્રહા ।
દૈત્યહા પાપહર્તા ચ ધર્મો ધર્મપ્રકાશકઃ॥ ૮૨॥
હેલિકશ્ચિત્રભાનુશ્ચ કલિઘ્નસ્તાર્ક્ષ્યવાહનઃ ।
દિક્પતિઃ પદ્મિનીનાથઃ કુશેશયકરો હરિઃ॥ ૮૩॥
ઘર્મરશ્મિર્દુર્નિરીક્ષ્યશ્ચણ્ડાંશુઃ   કશ્યપાત્મજઃ ।
એભિઃ સપ્તતિસઙ્ખ્યાકૈઃ પુણ્યૈઃ સૂર્યસ્ય નામભિઃ॥ ૮૪॥
પ્રણવાદિ ચતુર્થ્યન્તૈર્નમસ્કારસમન્વિતૈઃ ।
પ્રત્યેકમુચ્ચરન્નામ દૃષ્ટ્વાદૃષ્ટ્વા દિવાકરમ્॥ ૮૫॥
વિગૃહ્ય પાણિયુગ્મેન તામ્રપાત્રં સુનિર્મલમ્ ।
જાનુભ્યામવનિં  ગત્વા પરિપૂર્ય જલેન ચ॥ ૮૬॥
કરવીરાદિ કુસુમૈ રક્તચન્દનમિશ્રિતૈઃ ।
દૂર્વાઙ્કુરૈરક્ષતૈશ્ચ  નિક્ષિપ્તૈઃ પાત્રમધ્યતઃ॥ ૮૭॥

દદ્યાદર્ઘ્યમનર્ઘ્યાય સવિત્રે ધ્યાનપૂર્વકમ્ ।
ઉપમૌલિં  સમાનીય તત્પાત્રં નાન્યદૃઙ્મનાઃ॥ ૮૮॥
પ્રતિમન્ત્રં નમસ્કુર્યાદુદયાસ્તમયે રવિમ્ ।
અનયા નામસપ્તત્યા મહામન્ત્રરહસ્યયા॥ ૮૯॥
એવં કુર્વન્નરો જાતુ ન દરિદ્રો ન દુઃખભાક્ ।
વ્યાધિભિર્મુચ્યતે ઘોરૈરપિજન્માન્તરાર્જિતૈઃ  ॥ ૧.૯.૯૦॥
વિનૌષધૈર્વિના   વૈદ્યૈર્વિનાપથ્યપરિગ્રહૈઃ   ।
કાલેન નિધનં પ્રાપ્તઃ સૂર્યલોકે મહીયતે॥ ૯૧॥
ઇતિ શ્રીસ્કાદપુરાણે કાશીખણ્ડે પૂર્વાર્દ્ધે નવમાધ્યાયાન્તર્ગતં

સૂર્યનામસપ્તતિસ્તોત્રં સમાપ્તમ્ ।
સ્કન્દપુરાણ । કાશીખણ્ડ । પૂર્વખણ્ડ । અધ્યાય ૯/૭૭-૯૧॥

